
Hangka-adlaw da kuman haylaya na. Makuyag naisab in 
kawman sin gimba Parang. 

In kamawmaasan ligap na ha pag-ari-ari sin mga bay nila. 
In mga tau nagtagna na maghinang sin mga baulu, hantak, 
pasung, daral, pitis, iban na sin kaibanan pa bang-bang sug. 

In kaibanan isab nami na sin bagu badju usalun nila ha 
Haylaya. Biyah na kanda Apah Halid iban Babuh Jamra. In anak 
nila hi Yahiya piya agad nila mamimi. 

“Utuh, pih nakaw sin kabayaan mu”, in agi hi Babuh Jamra 
kan Yahiya.

“Amu ini in kabayaan ku Ina, gamis abu” laung isab hi 
Yahiya iban pag-uyum niya. 

“Ah, yari anak, agari sin kuppiya” in agi isab hi Apah Halid.
Sin limabay Haylaya yaun nasakit kaw. Biya-un marayaw 

na in parasahan mu pasal awun sin barakat kusug kaymu , laung 
hi ina.  

Magsukul, Ina, in sambag hi Yahiya

Lain sin mga badju himakay nila. Namimi da isab sila sin 

kalagihan kapanyapan ha pag adjal sin mga bangbang iban 
mga lamay. 

Makuyag hi Yahiya pasal awun siya bahgu gamis iban 
kuppiya usalun niya ha adlaw sin Haylaya. Pagdatung niya 
pa bay, biyutang na niya in bagu badju ha laum sin kabinet. 
Pagbutang niya, kita niya sin awun tuwi baguh gamis iban 
kuppiya way pa niya nausal sin haylaya limabay. Diyayaw niya in 
pagbutang sin badju, ampa siya gimuwa mamanayam. 

Ha halaman sin bay, kita niya in bagay niya mahugut, 
hi Yusuf. Ha sabab sin kuyag hi Yahiya, nakapanuysuy siya sin 
binihan siya hi ina niya bahgu gamis iban kuppiya. Pag-atud niya 
kay Yusuf, kiyaalimatahan niya sin masusa ini.

“Mayta kaw masusa, Yusuf?”Bukun kaw makuyag sin 
haylaya na kinsum?,” pangasubuh hi Yahiya.

Makug da isab sa wayruun aku mausal badju kinsum para 
ha haylaya, sambag hi Yusuf.

Pag-ingat hi Yahiya, diya niya hi Yusuf pa bay nila 
hasupaya hikarihil niya in gamis iban kuppiya way niya nausal sin 
limabay haylaya. Landuh tuud kiyugan in duwa magbagay ha 
adlaw haylaya. 


